
[bookmark: _GoBack]ᐃᒪᕐᓂ ᐊᑐᖅᑕᐅᔪᓐᓇᕐᓂᖏᓐᓂᒃ ᖃᐅᔨᓴᖅᑕᐅᔪᑦ
ᐃᒥᕐᑕᕐᕕᒃᓴᖅ ᓴᓪᓕᖅ, ᓄᓇᕗᑦ ᐃᒥᕐᑕᕐᕕᐊ ᑰᒻᒥᙶᖅᑐᖅ-ᐃᒻᒥᕐᕕᒃ. ᑕᐃᒪᐅᔪᑦ ᐆᒻᒪᖅᑯᑎᑦ ᐊᐅᓚᔪᑦ ᑕᐃᑲᓂ, ᐱᔾᔪᑎᖃᖅᑐᑦ ᐃᓱᒫᓘᑎᒋᔭᐅᔪᓂᑦ ᑕᕆᐅᑉ ᐃᒪᖓᓂᑦ ᐊᑲᐅᙱᓕᐅᕈᑕᐅᔪᓂᑦ ᑲᖏᖅᓱᐊᓗᒃ ᐃᓗᐊᓂᑦ. ᐃᖅᑲᓇᐃᔭᖅᑎᑦ (ᓘᑦᑖᖅ ᐸᕆᑦ ᑯᕆᓕᒃ ᐊᒻᒪ ᓘᑦᑖᖅ ᔪᓕᐊ ᒍᐃᒪᓐ) ᑎᐅᕼᐊᐅᓯ ᓯᒡᔭᐸᓯᒥ ᐃᒪᓕᕆᓂᕐᒧᑦ ᐊᓪᓚᕝᕕᒃ ᐸᕐᓇᒃᑐᑦ ᑲᒪᓂᐊᕐᓗᑎᒃ ᖃᐅᔨᒋᐊᕋᓱᐊᕐᓗᑎᒃ ᓂᕈᐊᖅᑕᐅᒐᓱᐊᓂᕐᒧᑦ ᖃᐅᔨᒋᐊᒃᑲᓐᓂᕈᑎᒋᓗᒋᑦ ᑰᑉ ᐃᒪᓕᕆᓂᕐᒧᑦ ᐊᒻᒪ ᖃᐅᔨᓴᕐᓗᑎᒃ ᑕᐃᒪᐅᑐᐃᓐᓇᕆᐊᖃᖅᑐᓂᑦ ᐊᑐᐃᓐᓇᐅᔪᒃᓴᓂᑦ ᐊᒻᒪ ᐊᖅᑯᑎᓂᑦ ᑕᕆᐅᑉ ᐃᒪᖓᓄᑦ, ᐃᓚᒋᓗᒍ ᑰᒃᑯᑦ, ᐃᒃᑲᑦᑐᖅ ᐃᒪᖅ, ᐊᒻᒪ ᑐᓚᓐᓂᖏᑦ ᐃᒪᐃᑦ ᒪᓕᒃᑐᑦ. ᐃᖅᑲᓇᐃᔭᖅᑎᑦ ᐊᑐᕐᓂᐊᖅᑐᑦ ᐊᑲᐅᙱᓕᐅᕈᑕᐅᙱᑦᑐᓂᑦ ᓴᓇᕐᕈᑎᓂᑦ ᖃᐅᔨᓴᕐᓂᐊᕐᓗᑎᒃ ᖃᓄᐃᓕᐅᖅᑐᓂᑦ ᑲᖏᖅᓱᐊᓗᒻᒥᑦ ᐊᒻᒪ ᑰᒻᒥᑦ ᐊᒻᒪ ᖃᐅᔨᒋᐊᕐᓗᑎᒃ ᑕᐃᒪᐅᑐᐃᓐᓇᕆᐊᖃᖅᑐᓂᑦ ᑕᕆᐅᖃᖅᑐᓂᑦ ᐊᓯᙳᖅᐸᓪᓕᐊᔪᓂᑦ. ᓇᐹᖅᑐᓂᑦ ᐃᓕᓯᓂᐊᖅᑐᑦ ᑰᒻᒧᑦ ᖃᐅᔨᓴᕐᓂᐊᕐᓗᒋᒃ ᐃᒪᐅᑉ ᐊᑦᑎᓐᓂᖏᑦ, ᑕᕆᐅᑦ, ᐊᒻᒪ ᓂᒡᓕᓇᕐᓂᖏᑦ/ᐆᓇᕐᓂᖏᑦ, ᑐᓂᓯᓂᐊᖅᑐᑦ ᓄᑖᓂᒃ ᑐᑭᓯᐊᔾᔪᑎᒃᓴᓂᑦ ᓯᒡᔭᐸᓯᐅᑉ ᓇᔪᕐᕕᖏᓐᓂ ᐊᑦᑐᐊᓂᖃᖅᑐᑦ ᑰᒻᒧᑦ. ᓯᓚᕐᔪᐊᓕᕆᓂᕐᒧᑦ ᓴᓇᕐᕈᑎᑦ ᐊᑐᖅᑕᐅᓂᐊᖅᑐᑦ ᖃᐅᔨᓴᕐᓂᐊᕐᓗᒋᑦ ᓄᓇᐅᑉ ᐆᒻᒪᖅᑯᑎᓄᑦ ᐊᐅᓚᓂᖏᓐᓂᑦ ᓄᓇᙳᐊᓕᐅᕈᑎᒋᓂᐊᕐᓗᒋᑦ ᓇᒥ ᑕᕆᐅᖃᕐᒪᖔᑦ (ᐊᑦᑎᙱᑦᑐᓂᑦ ᐊᐅᓚᔪᑦ), ᐊᒻᒪ ᐃᒪᑦᑎᐊᕙᐃᑦ (ᐊᑦᑎᑦᑐᖅ ᐊᐅᓚᔪᑦ) ᓇᔪᕐᕕᖏᑦ. ᖃᐅᔨᓴᖅᑕᐅᔪᑦ ᑲᒪᒋᔭᐅᓂᐊᖅᑐᑦ ᓯᒡᔭᐸᓯᒥ ᐊᒻᒪ ᑰᒻᒥ. ᐃᒪᐃᑦ ᖃᐅᔨᓴᕈᑎᒃᓴᐃᑦ ᑲᑎᖅᓱᖅᑕᐅᓂᐊᖅᑐᑦ ᐊᐅᓪᓚᖅᑎᑕᐅᓗᑎᒃ ᕼᐊᓕᕙᒃᔅᒧᑦ ᖃᐅᔨᓴᖅᑕᐅᓂᐊᕐᓗᑎᒃ ᐃᒪᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐊᒻᒪ ᑕᕆᐅᓂᑦ ᑕᐃᒪᐅᔪᓂᑦ. ᖃᐅᔨᓴᕈᑎᒃᓴᐃᑦ ᐊᑦᑐᐊᓂᖃᖅᑐᒃᑯᑦ ᐊᑐᖅᑕᐅᑐᐃᓐᓇᕆᐊᖃᖅᑐᑦ ᖃᐅᔨᓴᕐᓂᐊᓗᕐᑎᒃ ᐃᒪᖑᖅᓯᒪᔪᑦ ᑎᓯᔪᓂᑦ, ᐃᒥᖅ, ᐊᒻᒪ ᐊᓯᖏᑦ ᐃᒪᓕᕆᓂᕐᒧᑦ ᐊᑐᖅᑕᐅᔪᓂᑦ ᑰᒻᒥ. ᑲᑎᖅᓱᖅᑕᐅᓂᒃᑯᑦ, ᑖᒃᑯᐊ ᑎᑎᕋᖅᓯᒪᔪᑦ ᓇᓗᓇᐃᔭᐃᓂᐊᖅᑐᑦ ᑎᓕᓐᓂᖏᑦ ᐊᔾᔨᒌᙱᑦᑐᒃᑯᑦ ᑰᒻᒥ ᐊᒻᒪ ᐃᑲᔪᕐᓂᐊᖅᑐᑦ ᓇᓗᓇᐃᔭᐃᓗᑎᒃ ᑕᐃᒪᐅᑐᐃᓐᓇᕆᐊᖃᖅᑐᓂᑦ ᐃᒥᖅᑕᐅᕙᒃᑐᓂᑦ ᑕᕆᐅᖃᖅᑐᓂᑦ. ᓯᕗᓪᓕᖅᐹᖅ ᐃᖏᕐᕋᓂᕐᒧᑦ ᔪᓚᐅᖑᓕᓵᖅᑎᓪᓗᒍ (ᐆᑦᑑᑎᒋᓗᒍ 5 ᐅᓪᓗᐃᑦ ᓴᓪᓕᓂ), ᐊᒻᒪ ᑕᐃᒪᐅᑐᐃᓐᓇᕆᐊᖃᖅᑐᑦ  ᒪᓕᓪᓗᒍ ᐃᖏᕐᕋᓂᕐᒧᑦ ᑲᒪᒋᔭᐅᓂᐊᖅᑐᑦ ᐊᐅᔭᒃᑯᑦ (ᔪᓚᐃ ᓄᙳᐊᓂ ᐅᒡᒍᓯ ᐱᒋᐊᓕᓵᖅᑎᓪᓗᒍ)ᔭ ᖃᐅᔨᔭᐅᔪᑦ ᑐᓴᖅᑎᑕᐅᓂᐊᖅᑐᑦ ᐊᒻᒪ ᑐᑭᓯᐊᓇᖅᑎᑕᐅᓂᐊᖅᑐᑦ ᐅᖃᐅᓯᕆᔭᐅᔪᒃᑯᑦ ᓄᓇᓕᒧᑦ ᐊᒻᒪ ᐊᕕᒃᓯᒪᔪᓄᑦ ᓄᓇᖃᖅᑐᓄᑦ ᐊᑐᐃᓐᓇᐅᔭᕆᐊᖃᖅᑎᓪᓗᒋᑦ. 
